
जिसका उत्‍तर 19 मार्च, 2018 को दिया जाना है ।
.....
नमामि गंगे को दीर्घकालिक परियोजना बनाया जाना
2701. श्री लाल सिंह वड़ोदिया: 
क्या जल संसाधन, नदी विकास और गंगा संरक्षण मंत्री  यह बताने की कृपा करेंगे कि: 
(क) 
क्या यह सच है कि सरकार नमामि गंगे को दीर्घकालिक परियोजना नहीं बना पाई है जैसा कि सरकार की योजना है; 
(ख) 
यदि हां, तो क्या सरकार इसे दीर्घकालिक परियोजना बनाने के लिए कोई कदम उठाने पर विचार कर रही है; और 
(ग) 
यदि हां, तो कब तक और यदि नहीं, तो इसके क्या कारण हैं? 

उत्‍तर
जल संसाधन, नदी विकास और गंगा संरक्षण एवं मानव संसाधन विकास राज्‍य मंत्री (डॉ. सत्‍य पाल सिंह)
(क) से (ग) नमामि गंगे कार्यक्रम में अल्पकालिक, मध्यमकालिक और दीर्घकालिक कार्य शामिल हैं। अल्पकालिक कार्यों के तहत कुछ प्रारंभिक स्तरीय कार्यों की योजना बनाई गई है जिनमें घाट और शवदाहगृह विकास, नदी सतह की सफाई आदि शामिल हैं। मध्यमकालिक कार्यों के तहत, मौजूदा सीवेज परिशोधन संयंत्रों और बहिर्स्राव परिशोधन संयंत्रों को उन्नत बनाया जाएगा तथा नए सीवेज परिशोधन संयंत्र और बहिर्स्राव संयंत्र स्थापित किए जाएंगे। इसके अलावा, गंगा नदी के किनारे स्थित गांवों में ग्रामीण स्वच्छता कार्य शुरू किया गया है। दीर्घकालिक कार्य योजना में गंगा नदी की संपूर्णता की पुनर्बहाली तथा नदी की पारिस्थितिकीय एवं भू-विज्ञानीय अखंडता को बनाए रखना शामिल है। 

भारत सरकार ने गंगा नदी के संरक्षण हेतु 20,000 करोड़ रु. के कुल परिव्यय वाला नमामि गंगे कार्यक्रम शुरू किया है। गंगा की सफाई के लिए नमामि गंगे कार्यक्रम एक संपूर्ण संकल्पना है जिसमें नगर पालिका के सीवेज का परिशोधन, औद्योगिक अपशिष्ट का परिशोधन, नदी सतह की सफाई, ग्रामीण स्वच्छता, घाट एवं शवदाह गृह निर्माण कार्य, वृक्षारोपण जैव-विविधता संरक्षण, जागरुकता सृजन व जन पहुंच जैसे विभिन्न कार्य शामिल हैं। नमामि गंगे कार्यक्रम के तहत, अब तक 48 परियोजनाएं पूरी हो चुकी हैं और अन्य निष्पादन/कार्यान्वयन के विभिन्न चरणों में हैं। इन परियोजनाओं को 2020 तक पूरा करने की योजना है। 
*****
